
САРСУХАН

Шоири кудактабиату пири ботадбири мо, Назар 
Табарзодаи Дехбаландй бо ашъори наваш табъи 
хонандагони хушзавку кддршиносашро болида 
гардонд.

Ана мо боз як ашъори шоирро дар даст дорем 
ва ба олами кудакистон ворид шудем. Шоир бо 
л а х д а и  ба худаш хос аз номи кудакон суханпардозй 
мекунад. Тарафхои норавшани зиндагии кудаконро 
ба мо равшан менамояд. Бо лахни хушу гуворо ба мо 
накл мекунад.

Шоир дар солхои гуногун ашъори «Автобуси 
лач;омдор», «Сайри кухсор», «Гулхои сабз», 
«Харбузаи барги най», «Дуои сабз», «Чуяхои сабз», 
«Рухафзо» ва «Бобои май дехкон асг»-ро эчод намуда 
ба дасти хонандагонаш супоридааст.

Шоир Назар Табарзодаи Дехбаландй 
хонандагони сершумор дорад. Инхо кудакони 
томактабй, мактаббачахо ва инчунин калонсолон 
мебошанд. Хдр касе, ки ашъори шоирро ба даст 
мегирад, беандоза хушзавк ва хушхол мешавад ва аз 
шоир таманно мекунад, ки умри дароз бинаду 
минбаъд хам барои онхо шеърхои шуху ширин хадя 
намояд.

РОГУН БАХТИ ТУ ХАНДИД

Рогун бахти ту хандид, 
Халки дунё туро дид. 
Омада дар дехи ту, 
Файзи оламро такид.

Худо туро назар кард, 
Дехи туро дигар кард. 
Шукри Худо бигу ту, 
Оба хавзи Кавсар кард.

Неругохи ту зур аст, 
Овозааш ба дур аст. 
Баркаш ба хамсояхо, 
Осоишу хузур аст.

Мо точикон бахил не, 
Аз хамсоя хичдл не. 
Х,ар чй хамсоя хохад, 
Додани мо мушкил не.

Мо бо хамсоя шодем, 
Бо хамдигар ободем.
Бо хамдигар кудоем,
Аз бадихо чудоем.

МАКТАБ БА МО АЗИЗ АСТ 
(Суруд)

Мактаби мо калон аст, 
Илми чахон дар он аст. 
Мо бачагон мехонем, 
Илми варо медонем. 
Хдмеша у чун модар, 
Моро гирифта дар бар. 
То ки мо доно шавем, 
Ба суйи фардо равем. 
Моро хоно мекунад, 
Моро доно мекунад. 
Мактаб ба мо азиз аст, 
Бахшандаи тамиз аст. 
Мактаби мо зинда бод! 
Мактаби мо зинда бод!

МУАЛЛИМ ПЕШВОИ МО 
(Суруд)

Сар бишуд хониши мо, 
Манбаи дониши мо.
Муаллим аз мо ризо,
Муаллим аз мо ризо.

Муаллим чону мо тан, 
Меомузад илму фан.
Гар муаллим набошад,
Не риштаем, не сузан.

Муаллим пешвои мо,
Муаллим пешвои мо.
Г ар равшанй надихад,
Мо мехурем пешпо.

ЗИНДА БОШАД ИСТИКЛОЛ 
(Суруд)

Ба пешвози Истикдол,
Ма тайёрем моху сол.
Бо тухфахои шоён,
Мегиремаш истикбол.

Мо бачахои уем,
Озодаву дилчуем.
Х,амеша дар туи у,
Ракскунон мегуем:
Зинда бошад истиклол,
Зинда бошад истикдол.

РУЗИ ГАЛАБА

Бобои ман чднговар,
Ч,анговари диловар.
Аз панч; чояш тир хурдаст,
Гушнагида намурдаст.
Аз барои Сталин,
Як по до да дар Берлин.
Пои дигар дар Маскав,
Бо умеди пойи нав.
Нашуд, омад ба хона,
Номи Гитлер намона.
Бо зону рох меравад,
Бо вою вах меравад.

(Рузи галаба 9.05. 1945 сол)

ТАЙЁРАИ НАВ ОМАД 
(Далер аз Маскав омад)

Тайёраи нав омад,
Далер аз Маскав омад.
Ба бобо савгот овард, 
Доруи начот овард.
Бобо аз хад пир шуда,
Аз пирй дилгир шуда.
Дар дахонаш дандон нест, 
Дар почахояш чон нест. 
Далер асо овардай,
Ба кад расо овардай.
Бобо розй аз Далер,
Аз Далери хамчун шер. 
Хубу аъло мехонад, 
Дарсашро хуб медонад. 
Бобо мехезад аз чо,
Куча мерад бепарво.

БУД НАБУД, БУД КОРУН 
(Афсона)

Буд набуд, буд Корун, 
Молаш аз х,ад афзун. 
Рамахояш дар дашт,
Чаро карда мегашт.
Дар хона нон надошт,
Вай гандум намекошт.
Як саночак1 дар пушт, 
Дарунаш пур аз гушт. 
Мехурд гушта худаш, 
Устухонаша сагаш.
Рама ронд, рама ронд, 
Худаш мурд, номаш монд.

ШАМОЛАКИ БЕПАРВО

Шамолаки бепарво, 
Меградй дашту сахро.
Кухба зурат нарасид, 
Мечунбонй себи мо.

Хоку кума мерубй,
Дар сари мо мекубй. 
Шамолаки чаконак,
Боре накардй хубй.

-  Ана ту хубима бин,
Мева резонам, ту чин. 
Мевара серй хурдй,
Маро нагу ту, бадкин.

1 Саноч -  халтаи чарми

АГАР ШАМОЛАК НАМЕБУД..

Аз абри нукрагинам,
Аз хушкии заминам.
Як хафта шуд хабар нест, 
Дуд аз гуши алаф хест. 
Хуршед аз реша нам хурд, 
Лола дар беша гам хурд. 
Пойи гандум варам кард, 
Пеши шамол алам кард. 
Шамолаки чакдонак, 
Куххоро кард помонак. 
Суи Найсон сафар кард, 
Абр аз Найсон хабар кард. 
Дар як нафас омаданд,
Бо сад хавас омаданд. 
Хдворо зуд пушиданд,
Ба боридан кушиданд. 
Пойи гандум даво ёфт, 
Чрни гандум рахо ёфт. 
Шамол агар намебуд, 
Пойи гандум шал мешуд.

БАЧА ШАВАД РА^ГАРДОН

Бача шавад рахгардон, 
Оча шавад саргардон. 
Аз дар берун меравад, 
Чрниби чу медавад. 
Дар хоку лой олуда, 
Меорадаш Мавлуда. 
Чашми чапаш ба оча, 
Чашми росташ ба куча

АЛЛАИ МОДАР 
(Суруд)

Дар чашму абруйи ту, 
Дар кади дилчуйи ту.
Дар лаби хушгуйи ту, 
Май мураму ман мурам.

Дар каду бастат садка, 
Дар чашми мастат садка. 
Дар даву шастат садка, 
Дар зеби дастат садка.

Менависй, мехонй, 
Ояндаро медонй.

ТАЪРИФ

Хонамон дар пеши сой аст, 
Дадачони ман нонвой аст.
У хар гах, ки нон мепазад, 
Дастархонамон аз нон бой аст. 
Аз мактаб гар биёям ман, 
Тайёракак нону чой аст.

Касби дадои ман хуб аст, 
Нонпазй ба вай матлуб аст. 
Медонй, эй чурачон,
Хунар зеби мардон аст.

*АВО БОРОН НАБОР АД

Бахор агар набошад,
Дедкой гандум напошад.
Хдво борон нарезад,
Дар чахон кахтй хезад.
Файзи бахор аст борой,
Файзи бахор аст борон.

АЛБАТТА МАН ГАП МЕЗАНАМ

Дар пеши девори баланд, 
Биншаста дидам Лоларо.
Хоке аз он девор канд,
Зуд дар дахонаш кард чо.

Хоидаву бурдаш фуру, 
Монанди халво дар тикам. 
Махбуба омад пешакаш, 
Гуфто: -  Магар хурдй ту хок?

Г ап мезанам бар модарат,
Ояд кашад гуши туро.
Шояд барори аз сарат,
Ингуна касби нораво.

Лола бигуфто: -  Гап назан, 
Пешам биё, кандат дихам.
-  Даркор не кандат ба ман, 
Албатта ман гап мезанам.



АЗ ШОНАИ ГУРГАК КИМОБ

Буд дар дехди таги кух,
Як марди бегаму андух. 
Домуллорахими кассоб,
Аз шонаи гургак2 кимоб. 
Як бача усал мекардаш, 
Ранчонда касал мекардаш. 
Борхо бигуфт, «Эй бача, 
Ту шухй накун дар куча». 
Аммо мекард, у такрор, 
К,апидаш дар пеши девор. 
Аз оташи кахри бадаш, 
Бардошта дар таги каш. 
Уро паси девор бурд, 
Ними гуша сахт газид. 
Алиакрамчони арбоб,
Ба у нихода номи боб: 
Домуллогургаки кассоб, 
Аз шонаи гургак кимоб.

2 Шонаи гургак -  растании бугин аст. Гургх,о ба у худро 
мемоланд, то ки кайку канахои баданашон аз буйи нохуши ин 
растанй резанд.

ФАЙЗИ ХОНА

Мижгоначон Мижгона,
Файзу барори хона.
Бо духтархо дугона,
Дар синфи ду мехона.

Аз мактаб гар биёяд,
Бар хавлиашон дарояд.
Аз худ дида калонро,
Бар у салом мегуяд.

Духтари зебо шудаст,
Чун гули раъно шудаст.
Дар кору бори хона,
Дастёри оча шудаст.

БЕ ОБ ХАЁТ НЕСТ

Мошинаи гапгирак,
Дар шикамаш фирфирак.
Дар кабинаш мешинй,
Аз пешониш мебинй.

Хар чо хохй меравад,
Дав гуйияш, медавад.
Обаш дихй мехурад,
Г ар надихй мемурад.

он йе



ТИРАМОХ,
(Суруд)

Тирамох хам охир шуд, 
Мевахо чамъугир шуд. 
Дар аввали декабр, 
Зимистон зуд хозир шуд.

Шаппаракхои зебо, 
Пинхон шуда ба хар чо. 
То наравад зимистон, 
Намебинем онхоро.

Аз тори себи ширин, 
Фуруд омад бар замин. 
Чун кафтари гурусна, 
Барги зарди охирин.

БАРОДАРИ
(Суруд)

Абри борон меояд, 
Сабзадамон меояд. 
Агар абрак набошад, 
Буйи бирён меояд.

Х,ай бекарор аст абрак, 
Авч;у барор аст абрак. 
Абракро ман медонам, 
Чрни бахор аст абрак.

Боги абрак бахор аст, 
Оби абрак анхор аст. 
Шамол агар набошад, 
Абрак як чо карор аст.

Дониста мон бародар, 
Бе ёрии хамдигар. 
Нашудааст то холо, 
Кори касе баробар.

РОХ.АТ АЗ КОР АСТ

Рохат рохати кор аст, 
Бекор одами хор аст. 
Агар мехнат набошад, 
Кучо нони тайёр аст?

МОРО СУРОГ ОМАДИ?

Булубли бог омадй? 
Хуш бо димог омадй 
Аз ёдакат нарафтем, 
Моро сурог омадй?

КАЛАМ

ралами хушхабарам, 
Рафикд ранчбарам. 
Муниси куру карам, 
Чрйи ту пеши барам.

Хизматгори беминат,
Дар навиштан хушхиммат.

МАЙМУНЧАИ ИГВОГАР

Маймунчаи раккрсй,
Таспидаю сар хорид.
Борони шарракосй,
Аз аввали шаб борид.

Дар оби чун оина,
Омад хасу хошокй.
Пусидаи порина,
Бад шуд оби нушокй.

Аз куху дашту ёла,
Сели калон биёмад.
Кафтархо села -  села,
Дар катакхо даромад.

Маймунчаи игвогар,
Игво накун ту дигар.
Сари ту хорад агар,
Дастатро кдп пеши бар.

ШАХРИ МАН
(Суруд)

Шахри ман аз хама боло шудай, 
Сайкдли маъвои дилхо шудай. 
Бо хама хашмату зебоии худ, 
Дар дилу дар дидахо чо шудай.

Каси бад дар рахи ту хор шавад, 
Равад, дар хаки ту зор шавад. 
Шахри ман, сабзаю себаргаи ту,

Насиби мардуми хушкор шавад 
АЗ МЕХНАТИ ПОКИ У 

(Суруди бахор)

Бай-бай, ки бахор омад, 
Х,ай турна катор омад. 
Сад нагма аз шохи гул, 
Аз базми хазор омад.

Ин боги боборо бин, 
Хам пешу кафоро бин. 
Гул карда дарахтонаш, 
Ин чуши сафоро бин.

Зардолую ноки у, 
Шафтолую токи у.
Ин сол дихад хосил,
Аз мехнати поки у.

НОЗИ БАХОР
Як рузи бахоре буд, 
Вакти гули хоре буд. 
Сад барраву бузгола, 
Дар дашту гулзоре буд.

Ду абри бало омад,
Аз пешу кафо омад. 
Чун уштури девона,
Бо шуру наво омад.

Хдмрохи шамол омад, 
3-у буйи малол омад. 
Аз домани пуржола, 
Бар гулхо завол омад.

Дар дараву дар ёла, 
Борид чунон жола. 
Бигрехт ба суйи дех,
Он барраву бузгола.
Дар ду дара сел омад, 
Харсанг ба гел омад. 
Гусфанди тарошида, 
Ларзида ба хел омад.

Аз абр парид оташ, 
Кухе бигирифт оташ. 
Он сабзаи пеши кух, 
Гуё бичирид оташ.

Вакти гули хоре буд, 
Бедории море буд.
Он ашки равони ток,
Аз нози бахоре буд.

ОИНАИ ЧАХОНАМО

Оинаи Чдхонамо,
Моха ба ман бинамо.
-  Мох, ин бегах шом хурдаст, 
Шом аз бемохй мурдаст.
Ба мотамаш руз омад,
Бо чеги хурус омад.
Хуршед омад дуо хонд,
Руза бурду шома монд.

ОФТОБ

Эй Хуршеди самой,
Рузона дар хавой.
Дар дарунат чй дорй,
Ин кадар бедавой?

Кднду шакар киммат шуд, 
Бозорам бехиммат шуд. 
Агар канд дошта бошй, 
Дар бозори мо чошй.

Дар он бору бандй ту, 
Арзон бошад к;андй ту.
Дар канди ту моем зор, 
Дар бозори мо фарор.

СИТОРАИ РУЗИ МАН

Ситораи рузи ман, 
Гамхору дилсузи ман. 
Дилам лабрези гам буд, 
Шудй пандомузи ман.

Аз панди чу кднди ту,
Аз мехри дахчанди ту. 
Дарду гам аз дилам рафт, 
Дар чонам пайванди ту.

Як карн зинда бошй,
Дар ёдам монда бошй. 
Дар хонахои бахтат,
Бо лаби ханда бошй.

Ситораи рузи ман, 
Гамхору дилсузи ман.

МАН МЕВАИ МОДАРАМ

Модар аз синаи покаш ширам додаст, 
То мард шавам, у дилпазирам додаст. 
Ин модаракам ба чон баробар бошад, 
Дар тори сарам чу моху ахтар бошад. 
Х,ар гах нигарам ба чахраи махзунаш, 
Гамхои дили варо кунам беру наш.
Ёду хуши ман факат дар шеваи у,
Вай боги падар бошад, ман меваи у.

ОХЕ! ЧАШМАМ ДАРИДЕ!

Хуршедаки самой,
Ту зиндагии мой.
Бо ту кунам якдамак,
Бозии чашмбарак.
-  Охе! Чашмам дариде, 
Кариб аз сар париде! 
Хуршедаки самой,
Ту дар бозй бал ой. 
Чашмама хира сохтй,
Ту бозиро бохтй,

БАЧОШАВАКОН

Офтобаки гармакак,
Г армакаки нармакак.
Бо ман бачошавон кун, 
Х,арчй гуям хамон кук.
Ана, биё сар кардем,
Бо хам баробар кардем. 
Ана, ман бачо шудам,
Канй гу, кучо шудам?
Нигах кардй надидй, 
Ширин, ширин хандидй. 
Ман дар пушти дар будам, 
Дар пеши додар будам.
Аз ин бозй ман шодам, 
Навбатро ба ту додам. 
Пуштам ба ту, кардам сабр, 
Бачо шудй пушти абр. 
Гарчи туро надидам,
Бозиро ман буридам.

МУРЧА КАСАЛ ШУДАСТ

-  Модарам касал шуд, 
Дасту пояш шал шуд. 
Пашшачон, пашшач,он, 
Ту паррону чаккон.
Дар пуштат монам бар, 
Ба хона, пеши дар. 
Хонаро медонй,
Бурда хам метонй.
-  Хонаро медонам, 
Бурда хам метонам. 
Ман дар хизмат тайёр, 
Ту ба ёдат биёр. 
Малахак касал буд, 
Дасту пояш шал буд. 
Ту ёрй надодй,
Аммо кардй шодй. 
Муронро фармудй,
Аз вай бегам будй. 
Вайя хона бурдй,
Бо ёронат хурдй. 
Малахак лаънат хонд, 
Дили ман аз ту монд.



АЙБ АЗ ХУДАТ

Эй себаки дукуша,
Худо туро мекуша.
Аз навдаат афтодам, 
Дили ман пур шуд аз гам. 
Беёду хуш хобидам,
Туро дигар надидам.
Ту будй себи бадфеъл, 
Намекунамта побел. 
Решат шавад бехаво,
Чун ман шавй бедаво. 
Себ гуфто: -  Эй бача, 
Омадй ту аз куча.
Туро биё нагуфтам, 
Торам баро нагуфтам. 
Гила накун ту бечо,
Айб аз худат, на аз мо.

ДАР ДАРИ БОГАМ СЕБ АСТ

Дар дари богам себаст, 
Себи сурхи базебаст.
Х,ар рахгузар, ки бинад, 
Нафсаш кохида чинад. 
Ошаш шавад себи ман, 
Себаки базеби ман.
Чун ки вакти шинондан, 
Дар вакти оят хондан

Гуфтам: Аз барои Худоям, 
Х,ар кас хурад ризоям.

ЭЙ ШАМОЛАК 
(Суруд)

Шамолак,эй шамолак, 
Омаданат муборак.
Аз сахар то ними руз,
Кучо шудй бедарак.

Дар зимистон рузу шаб,
Як дам намекунй хап.
Аз вазиши сарди ту,
Ларза кунад дасту лаб.

Дар фаслаки тобистон,
Бар мо ёрй бирасон.
Агар ёрй надихй,
Наё дигар зимистон.

КИНА НАДОРАМ ДИГАР

Санге аз руйи рохам,
Задам ба пеши пойям. 
Гелида рафт дарё,
Нолида рафт дарё.
Он гах, рафтам ба хона, 
Апачонам Ч,онона.
Барон ман ош овард,
Дар вакташ дар чош овард. 
Бо иштихо мехурдам,
Дар коса монда буд кам. 
Ногах ба зери дандон, 
Санге ба чени марчон. 
Дандонамро шикает у, 
Иштихоям бубаст у. 
Гирифтам дар кафи даст, 
Гуфтам: ба ман кардй касд! 
Дандонамро шикастй, 
Иштихоямро бастй.
Ту будй хеши он санг,
Ту кардй номусу нанг.
Х,ар ду шудем баробар, 
Кина надорем дигар.

